
    ధగధగద్ధగలచే తనరారు బంగారు

                    గొలుసులింగపుఁగాయ కొమరుమిగుల

    నిగనిగన్నిగలచే నెగడు చెల్వపుగుబ్బ

                    దోయి యొండొంటితో రాయిడింప

    రాజహంసవిలాసరాజితం బగుయాన

                    మందు మెట్టెలు రెండు సందడింప

తే. సరసదృక్కుల విటులను గరఁగఁ జూచి

    పొందికైనట్టిమోమున భూతిరేఖ

    రాజకళ లొప్ప నద్దంకిరాజవీథిఁ

    బొలిచె నొకకొమ్మ గాజులముద్దుగుమ్మ.

ఉ. గండము దప్పె నాంధ్రకవిగానికి నిన్నటిరేయిఁ బుష్పకో

    దండుని గారవింపక తద్దయు నిల్చితిఁ గాని యయ్యయో!

    బండరువారిపాటికిని బైటిపసారమె యట్టె! మైమెయిం

    బుండయియెబ్లవంకఁ జెడిపోవుదుగా! యటువోయియుండినన్.

మఱికొన్ని పద్యములు—

ఉ. వాలగుకన్నుదోయి బిగివట్రువగుబ్బలు కాఱుచీఁకటిం

    జాలహసించుకొప్పుజిగి సారసమున్ నగుమోము గల్గు నా

    బాలికఁ గూలి కమ్ముకొన బట్టలు నేసెడువాని కిచ్చె హా

    సాలెత కాదురా కుసుమసాయకుపట్టపుదంతి! యింతియే!

ఉ. కుమ్మరివారిబాలిక చకోరవిలోచన ముద్దుగుమ్మ యా

    వమ్ముదరిన్ రసామలినవస్త్రము చుంగులుజాఱఁ గట్టి తాఁ

    గమ్మనిమ్రోఁతతోఁ గరనఖమ్ములభాండము లంగజాస్త్రపా

    తమ్మనఁ బ్రోవు దీసె విటతండము గుండియ లార విచ్చఁగన్.

క. ఆకదురునఁ బికరవమున్

    ఆకదురున భృంగరవము నాత్మరవంబున్

		 ఈ పేజీలో చివరి మార్పు 24 జనవరి 2021న 18:37కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

